Հաշմանդամություն ունեցող անձանց հարցերով զբաղվող ազգային հանձնաժողովի 2011 թվականի հոկտեմբերի 31-ին կայացած նիստի
Արձանագրություն N 12
          ՕՐԱԿԱՐԳ

 1.   Ներառական կրթության համակարգի զարգացումը Հայաստանում
 2. Հաշմանդամություն ունեցող անձանց ընտրական իրավունքի ապահովման 

     մասին:
3. Հաշմանդամություն ունեցող անձանց  իրավունքների պաշտպանության

 իրազեկման միամսյակ հայտարարելու մասին:
  4.  Այլ Հարցեր

Մասնակցեցին`
Ա. Գրիգորյան`              ՀՀ աշխատանքի և uոցիալական հարցերի նախարար,

                                     հաշմանդամություն  ունեցող անձանց   հարցերով                                                                     

                                     զբաղվող ազգային հանձնաժողովի նախագահ
Հանձնաժողովի անդամները`

Ջ.Բաղդասարյան  -   ՀՀ աշխատանքի եւ uոցիալական հարցերի նախարարի 

                                 տեղակալ
Ա.Օրբելյան           -    ՀՀ արդարադատության նախարարի տեղակալ
Պ. Uաֆարյան       -   ՀՀ ֆինանuների նախարարի առաջին տեղակալ
Մ.Մկրտչյան         -   ՀՀ կրթության եւ գիտության նախարարի տեղակալ
Տ. Հարությունյան  -    ՀՀ կառավարության աշխատակազմի uոցիալական             

                                   հարցերի վարչության գլխավոր մաuնագետ
Հ. Աբրահամյան     -   Հայաuտանի հաշմանդամների "Փյունիկ" միության                     

                                   նախագահ (համաձայնությամբ)

Ա. Ալավերդյան     -    "Հատուկ կարիքներով մարդկանց աջակցության "ՈՒնիuոն"

                                   հաuարակական կազմակերպության նախագահ  

                                      (համաձայնությամբ)

U. Թադևոuյան     -    "Հույuի կամուրջ" հաշմանդամ երեխաների եւ
                                   երիտաuարդների իրավունքների պաշտպանություն"

                                   հաuարակական կազմակերպության նախագահ
                                      (համաձայնությամբ)

 Լ. Ներuիuյան      -   "Աuտղիկ" հաշմանդամ երեխաների ծնողների աuոցիացիա"

                                  հաuարակական կազմակերպության նախագահ
                                       (համաձայնությամբ)

 U. Օհանյան        -  "Հաշմանդամների "Փարոu" կրթության եւ մշակույթի
                                զարգացման կենտրոն" հաuարակական կազմակերպության
                                 նախագահ (համաձայնությամբ)

 Ա.Կեսոյան          -    ՀՀ աշխատանքի եւ uոցիալական հացերի  

                                 նախարարության աշխատակազմի հաշմանդամների եւ   

                                 տարեցների    հիմնահարցերի վարչության պետ     

                                    (հանձնաժողովի  քարտուղար)

    Հաշմանդամություն ունեցող անձանց հարցերով զբաղվող ազգային հանձնաժողովի անդամների առաջարկությամբ նիստին մասնակցել  են` 
Ռ. Բալասանովա   ՀՀ ֆինանսների նախարարության բյուջետային ծախսերի 
                              ֆինանսական  ծրագրավորման վարչության գլխավոր 
                              մասնագետ նախարարի առաջին  տեղակալ  Պ.Սաֆարյանի                            

                              առաջարկով

Տ.Խաչիկյան          ՀՀ տարածքային կառավարման  նախարարության   

                             տարածքային կառավարման և զարգացման վարչության
                             վարչական վերահսկողության բաժնիառաջատար մասնագետ` 
                             նախարարի  առաջին տեղակալ Վ. Տերտերյանի առաջարկով  
Ա.Մուրադյան         ՀՀ կրթության եւ գիտության նախարարության 

                             նախադպրոցական և միջնակարգ կրթության բաժնի գլխավոր

                             մասնագետ,  նախարարի տեղակալ Մ. Մկրտչյանի առաջարկով                 
Հրավիրվածներ`

Ա.Բաղշյանը         ՀՀ Ազգային ժողովի կրթության, մշակույթի, երիտասարդության և 

                             սպորտի հարցերի մշտական հանձնաժողովի անդամ 

Հ. Խաչատրյան     ՀՀ աշխատանքի և uոցիալական հարցերի նախարարության 

                             աշխատակազմի հասարակայնության հետ կապերի
                             բաժնի պետ 
ՀՀ կրթության և գիտության նախարարության ազգային ինստիտուտի ներկայացուցիչներ
ՀՀ մարզպետարանների և Երևանի քաղաքապետարանի հանրակրթության վարչության պետեր

Հաշմանդամություն ունեցող անձանց հարցերով զբաղվող ազգային հանձնաժողովի հերթական նիստը նախագահում էր ՀՀ աշխատանքի և սոցիալական  հարցերի   նախարար`   հանձնաժողովի    նախագահ Ա.Գրիգորյանը:

 Ողջունելով հանձնաժողովի անդամներին` նախարարը ներկայացրեց նիստի

օրակարգը, որը հաստատվեց հանձնաժողովի կողմից:

Առաջին հարցի մասին զեկույցով հանդես եկան ՀՀ կրթության և գիտության նախարարության գլխավոր մասնագետ Ա. Մուրադյանը և "Հույսի կամուրջ" ՀԿ-ի նախագահ Ս. Թադևոսյան: Տիկին Մուրադյանը ներկայացրեց Հայաստանում ներառական կրթության զարգացման ընդհանուր բնութագիրը, նշեց, որ 2011թ. հանրապետությունում գործում է  81 ներառական կրթություն իրականացնող դպրոց, որտեղ սովորում է կրթության առանձնահատուկ պայմանների կարիք ունեցող 1651 երեխա: 2010թ. Հաշմանդամություն ունեցող անձանց իրավունքների մասին ՄԱԿ-ի  կոնվենցիան վավերացնելուց հետո  մեր երկիրը գնում է դեպի տոտալ ներառում, ինչը նշանակում է բոլոր երեխաների կրթության իրավունք` մատչելիության,  մասնակցականության և կրթության որակի ապահովումով: 
Տիկին Մուրադյանը իր զեկույցում նշեց, որ  դեռ կան նաև այնպիսի դպրոցներ, որտեղ խնդիրներ են առաջանում հաշմանդամ երեխաների մուտքը դպրոց:
Հարակից ելույթով հանդես եկավ “Հույսի կամուրջ” Հ/Կ նախագահ Ս.Թադևոսյանը:

Տիկին Թադևոսյանը ներկայացրեց  Տավուշի մարզում գործող “Ներառական կրթության” փորձնական ծրագիրը, կառավարություն-հասարակական կազմակերպություն համագործակցության արդյունքները: Նշվեց, որ 2012-2014թ.թ. նախատեսվում է ավելացնել ներառական կրթություն իրականացնող դպրոցների թիվը տարեկան 15-ով: Զեկուցման ընթացքում նշվեց, որ պետք է ստեղծել  երեխաների տվյալների միասնական բազա, ինչը հնարավորություն կտա հաշմանդամ և կրթության հատուկ կարիքներ ունեցող երեխաների մասին ունենալ համապարփակ տեղեկատվություն:

Հանձնաժողովի նախագահ պարոն Գրիգորյանը առաջարկեց ներկայացնել այն խնդիրները, որոնք դեռևս լուծման կարիք ունեն, որից հետո հանձնաժողովը կարող է  իրական, շոշափելի քայլեր կատարել հաշմանդամ երեխայի կրթության իրավունքի պաշտպանության գործում: Նշեց նաև, որ  անհրաժեշտ է ունենալ առաջարկությունների փաթեթ, միջոցառումների ծրագիր և նոր հետամուտ լինել ծրագրի կատարմանը:

            Արտահայտվեցին` 

         ՀՀ աշխատանքի և սոցիալական հարցերի նախարարի տեղակալ Ջ.Բաղդասարյանը, ՀՀ Ազգային ժողովի պատգամավոր Ա.Բաղշյանը, ՀՀ արդարադատության նախարարի տեղակալ Ա.Օրբելյանը, “Ունիսոն” Հ/Կ-ի նախագահ Ա.Ալավերդյանը,  “Աստղիկ” Հ/Կ նախագահ Լ.Ներսիսյանը և հանձնաժողովի նախագահ պարոն Ա.Գրիգորյանը:
Քննարկման արդյունքում առաջարկվեցին`
      -  ՀՀ քաղաքաշինության նախարարության հետ քննարկել  ներառական կրթություն իրականացնող դպրոցների կառուցման, վերանորոգման աշխատանքներ կատարելիս  հաշվի առնել հաշմանդամություն ունեցող անձանց մատչելիության ապահովման հարցը:
     - Ստեղծել երեխաների տվյալների միասնական բազա, հաշմանդամ  և կրթության հատուկ կարիքներ ունեցող երեխաների մասին տեղեկատվություն ունենալու համար.
Օրակարգի երկրորդ հարցը զեկուցեց “Փարոս” հասարակական կազմակերպության նախագահ Ս.Օհանյանը: Պարոն Օհանյանը ներկայացրեց հաշմանդամություն ունեցող անձանց ընտրական իրավունքի ապահովման մասին: Զեկուցողը նշեց, որ Երևանում և հանրապետության տարբեր մարզերում իրականացրած մոնիթորինգը ցույց է տալիս, որ ընտրատարածքների 80 և ավելի տոկոսը հարմարեցված չէ տեղաշարժման խնդիրներ ունեցող մարդկանց համար: Կազմակերպության անդամները պատրաստվում են հանդիպել ՀՀ ԿԸՀ-ի անդամների, ՀՀ Աժ պատգամավորների, մարզպետների, բնակչության ակտիվ խմբերի հետ, քննարկել ինչպես տեղաշարժման, այնպես էլ լսողության և մտավոր խնդիրներ ունեցող մարդկանց ընտրական իրավունքին առնչվող հարցերը:
Արտահայտվեցին`

ՀՀ արդարադատության նախարարի տեղակալ Ա.Օրբելյանը, ՀՀ աշխատանքի և սոցիալական հարցերի նախարարի տեղակալ Ջ.Բաղդասարյանը, “Հույսի կամուրջ” Հ/Կ-ի նախագահ Ս.Թադևոսյանը,  “Աստղիկ” Հ/Կ նախագահ Լ.Ներսիսյանը և հանձնաժողովի նախագահ պարոն Ա.Գրիգորյանը:

Որոշեցին` 
        - Նամակ պատրաստել ՀՀ Կենտրոնական ընտրական հանձնաժողով` ներկայացնել տեղեկատվություն գործող ՀՀ “Ընտրական օրենք”-ի համաձայն տեղաշարժման, ինչպես նաև լսողության և մտավոր խնդիրներ ունեցող մարդկանց ընտրական իրավունքին առնչվող աշխատանքների կազմակերպման վերաբերյալ: 
Օրակարգի երրորդ հարցի կապակցությամբ լսեցին` հաշմանդամների և տարեցների հիմնահարցերի վարչության պետ Ա.Կեսոյանին:

    Պարոն Կեսոյանը ներկայացրեց Հաշմանդամություն ունեցող անձանց
իրավունքների պաշտպանության իրազեկման միամսյակ հայտարարելու մասին:
 Արտահայտվեցին`

 ՀՀ աշխատանքի և սոցիալական հարցերի նախարարի տեղակալ Ջ.Բաղդասարյանը, ՀՀ արդարադատության նախարարի տեղակալ Ա.Օրբելյանը, “Հույսի կամուրջ” Հ/Կ-ի նախագահ Ս.Թադևոսյանը,  և հանձնաժողովի նախագահ պարոն Ա.Գրիգորյանը:
Հանձնաժողովի նախագահ պարոն Ա.Գրիգորյանը առաջարկեց`

- Հաշմանդամություն ունեցող անձանց  իրավունքների պաշտպանության
 իրազեկման միամսյակի  միջոցառումների ցանկը չհաստատել.
        - մեկ շաբաթյա ժամկետում հասարակական կազմակերպությունները 

ներկայացնեն իրենց կողմից իրականացող միջոցառումների ցանկը:

         Օրակարգի չորրորդ`  այլ հարցեր բաժնում քննարկվեցին բազմաբնույթ
 հարցեր,  որոնցից  առանձնացվեց. 

· բժշկասոցիալական փորձաքննական հանձնաժողովներում տիրող

իրավիճակը.

· “Փյունիկ” Հ/Կ նախագահ պարոն Աբրահամյանի կողմից բարձացված
հարցը, որը առընչվում է ՀՀ ներմուծված մարդասիրական օգնությունների պահեստավորման ծախսերին:
Հանձնաժողովի նախագահ պարոն Ա.Գրիգորյանը հանձնարարեց.

· ՀՀ կառավարության բարեգործական ծրագրերի համակարգման
 հանձնաժողովի հետ ճշտել Հայաստանի Հանրապետություն ներմուծվող բարեգործական օգնությունների  պահեստավորման ծախսերի հարցը:

